
ലിറ്റിൽ കൈറ്റ്സ് 

പൊതുവിദ്യാഭ്യാസ സംരക്ഷണ യജ്ഞത്തിന്റെ ഭാഗമായി സ്കൂളുകളിൽ നടപ്പിലാക്കുന്ന

ഹൈടെക്  പദ്ധതിയുടെ  കാര്യക്ഷമമായ  നടത്തിപ്പിന്  വിവരവിനിമയ  സാങ്കേതികവിദ്യയിൽ

കൂടുതൽ പരിശീലനം നൽകി കുട്ടികളെ സജ്ജരാക്കുന്നതിനായി  ലിറ്റിൽ കൈറ്റ്സ്  യൂണിറ്റ്

നമ്മുടെ  സ്കൂളിലും  ആരംഭിക്കാൻ കഴിഞ്ഞു.   എല്ലാ  ബുധനാഴ്ചകളിലും  വൈകുന്നേരം  നാലു

മുതൽ അഞ്ചുവരെയാണ് ലിറ്റിൽ കൈറ്റ്സ് പരിശീലനം.

ലിറ്റിൽ കൈറ്റ്സ് പദ്ധതിയിൽ അംഗമായ വിദ്യാർഥികൾക്ക് പരിശീലന കാലയളവിൽ

വൈവിധ്യമാർന്ന  പരിശീലന  പ്രവർത്തനങ്ങളിലൂടെ  കടന്ന്  പോകുവാനുള്ള  അവസരമാണ്

ലഭിക്കുന്നത്.   സാങ്കേതിക രംഗത്തെ വിവിധ  മേഖലകളിലുള്ള അടിസ്ഥാന നൈപുണികൾ

പരിചയപ്പെടുന്നതിന്  അവസരം  നൽകി,   ഓരോ കുട്ടിക്കും  തനിക്ക്  യോജിച്ച മേഖലയോട്

ആഭിമുഖ്യം  ജനിപ്പിക്കുന്നതിനുള്ള അവസരമൊരുക്കുന്നതിനാണ്  വിവിധ വിഷയമേഖലയിലെ

പ്രായോഗിക പരിശീലനം  എന്നിവയാണ്  പരിശീലന പദ്ധതിയിൽ ഉൾപ്പെടുത്തിയിരിക്കുന്നത്.

ഗ്രാഫിക്സ് & ആനിമേഷൻ, സ്ക്രാച്ച് പ്രോഗ്രാമിങ്ങ്, പൈത്തൺ പ്രോഗ്രാമിങ്ങ്,  മൊബൈൽ ആപ്പ്

നിർമ്മാണം  ,  റോബോട്ടിക്സ്,  ഇലക്ട്രോണിക്സ്,  ഹാർഡ്‌വെയർ,   മലയാളം കമ്പ്യൂട്ടിങ്ങും ഡെസ്ക്

ടോപ് പബ്ലിഷിങ്ങും, ഇൻറർനെറ്റും സൈബർ സുരക്ഷയും എന്നിങ്ങനെ വിവിധ മേഖലകളാണ്

യൂണിറ്റ് തല പരിശീലനത്തിൽ ഉൾക്കൊള്ളിച്ചിരിക്കുന്നത്.  കൈറ്റ് മാസ്റ്റർമാരായ ശ്രീ.  അനീഷ്

പി ആർ ഉം ശ്രീ ജിമ്മി ജോർജും ക്ലാസുകൾ കൈകാര്യം ചെയ്യുന്നു.

അഹങ്കാരിയായ കാക്ക

അഭിശ്രീ സി ആർ, സ്റ്റാൻഡാർഡ് - 2

പണ്ട് പണ്ട് ഒരിടത്തൊരു കടലിനടുത്ത് മനോഹരമായ ഒരു ഗ്രാമമുണ്ടായിരുന്നു.   ആ

ഗ്രാമത്തിൽ ഗോവിന്ദൻ എന്ന്  പേരുള്ള ഒരാൾ  ഉണ്ടായിരുന്നു.   അയാൾ എന്ത്  ചെയ്താലും

വിചിത്രമായ രീതിയിലാണ് ചെയ്തിരുന്നത്.  അങ്ങനെ അയാൾ ഒരു കാക്കയ്ക്ക് ഭക്ഷണം നൽകാൻ

തുടങ്ങി.  അത് തിന്നാൻ കാക്ക ദിവസവും വരുമായിരുന്നു.   അങ്ങനെ കാക്ക തടിച്ചുവീർത്തു.

അവൻ മറ്റു പക്ഷികളെ പരിഹസിക്കാൻ തുടങ്ങി.   ഒരു ദിവസം കുറെ അരയന്നങ്ങൾ പറന്ന്

ഗോവിന്ദന്റെ വീട്ടുമുറ്റത്തെ വന്നു.   അവയെ കണ്ടതും ഗോവിന്ദൻ വർണ്ണിക്കുവാൻ തുടങ്ങി  .

ഇത് കാക്കയ്ക്ക്  ഇഷ്ടമായില്ല.   അവൻ അരയന്നങ്ങളുടെ അടുത്ത് ചെന്ന് നിങ്ങൾ എവിടുന്നു

വന്നു എന്ന് തിരക്കുകയും കാക്ക പറക്കുന്ന പോലെ പറക്കാൻ  അരയന്നങ്ങളെ വെല്ലുവിളിച്ചു.

അങ്ങനെ അവർ തമ്മിൽ മത്സരം നടത്തി.   പറന്ന് പറന്ന് കടലിനു മീതെ പറക്കാൻ തുടങ്ങി.

കാക്ക പല അഭ്യാസങ്ങളും കാണിച്ച് അവൻ ക്ഷീണിതനായി.  അപ്പോൾ അരയന്നം കാക്കയുടെ

അടുത്തുചെന്ന് ചോദിച്ചു എന്തുപറ്റി ചങ്ങാതി.   കാക്ക പറഞ്ഞു ഞാൻ അവശനായി എന്നെ

ഒന്ന് കരയ്ക്ക് എത്തിക്കണം.  എന്റെ അഹങ്കാരം എല്ലാം തീർന്നു.  എനിക്ക് തെറ്റുപറ്റി.   അങ്ങനെ

അരയന്നം കാക്കയെ പുറത്തു കയറ്റി കരയിൽ എത്തിച്ചു.  അങ്ങനെ അവർ ചങ്ങാതിമാരായി

സന്തോഷത്തോടെ ജീവിച്ചു. 

ആകാശത്തെ നക്ഷത്രം

ആർച്ച മഹേഷ്, സ്റ്റാൻഡാർഡ് - 3

നക്ഷത്രമേ നക്ഷത്രമേ 

ആകാശത്ത് തിളങ്ങി നിൽക്കും നക്ഷത്രമേ 

നിന്നെ കാണാൻ മനസ്സ് തുടിക്കും 

നീ മായുമ്പോൾ മനസ് നോവും 

എന്നോട് അരികിൽ വരുമോ നീ 

എന്തഴകാണു നിന്നെ കാണാൻ 

പൂക്കളും ചെടികളും നാണിക്കുന്നു 

നിന്നെ കാണുമ്പോൾ

ഇളംകാവിലമരുന്നൊരമ്മ

അതുല്യ ദിലീപ്, സ്റ്റാൻഡാർഡ് - 10

ഇളംകാവിലമരുന്നൊരമ്മ

പൊന്നിളം കാവിലമരുന്നൊരമ്മ

അക്ഷര രൂപിണിയെന്നമ്മ

അടിയന്റെ മനതാരിൽ നിത്യം വിളങ്ങണേ

അടിയന്റെ മനതാരിൽ അജ്ഞാനം നീക്കണേ

ഇളംകാവിലമരുന്നൊരമ്മ

പൊന്നിളം കാവിലമരുന്നൊരമ്മ

ഉയരെ പറന്ന പെൺകിളി

ആദിത്യ ബെൻസി, സ്റ്റാൻഡാർഡ് - 9

ഒരിടത്ത് ഒരു കുട്ടി ഉണ്ടായിരുന്നു.    അവളുടെ പേര് ആദിത്യ എന്നായിരുന്നു.   ഒരു

പാവപ്പെട്ട കുടുംബത്തിൽ ജനിച്ചവളാണ്  അവൾ.    അവളുടെ അച്ഛനും അമ്മയും  ഒളിച്ചോടി

വിവാഹം കഴിച്ചവരായിരുന്നു.   ഇവർക്ക് സ്വന്തമായി വീടില്ലായിരുന്നു.   അവളുടെ അച്ഛൻ ഒരു

മദ്യപാനി ആയിരുന്നു  .  മദ്യപാനം മൂലം ഒരു വലിയ അസുഖത്തിൽപെട്ട അവളുടെ അച്ഛനെ

മരണത്തിൽനിന്ന് ബുദ്ധിമുട്ടിയാണ് രക്ഷിച്ചത്.    എങ്കിലും ആ മനുഷ്യൻ ഇപ്പോഴും മദ്യപാനം

തുടർന്നുകൊണ്ടേയിരുന്നു.    അവൾ കഷ്ടപ്പാടും ബുദ്ധിമുട്ടും അനുഭവിച്ച് ജീവിച്ചു.   അവളുടെ

മനസ്സിൽ ഒരാഗ്രഹം മാത്രമേയുള്ളു.   പഠിച്ച് പോലീസ് ആകണം.    അച്ഛനെയും അമ്മയെയും

നന്നായി നോക്കണം.   നല്ല വീട് വയ്ക്കണം.  കഷ്ടപ്പാടിലൂടെ  വളർന്ന അവൾക്ക് പത്താം ക്ലാസ്സിൽ

ഫുൾ എ പ്ലസ്  നേടാൻ സാധിച്ചു.   പിന്നെ പ്ലസ്  ടു  കഴിഞ്ഞ് പഠിച്ച്  അവളുടെ  ആഗ്രഹം

പോലെ  പോലീസായി.   അവൾ  നല്ലൊരു  വീട്  വച്ചു  .   അച്ഛനെ  ജോലിക്ക്  വിടാതെ

വീട്ടിലിരുത്തി.   അവൾ വീട്ടിലെ നിലവിളക്ക് ആയിത്തീർന്നു.

എന്റെ കഥ

ദൃശ്യ എം വിശ്വം, സ്റ്റാൻഡാർഡ് - 9

 ഒരിടത്ത് അമ്മു എന്ന് പേരുള്ള ഒരു പെൺ കുട്ടി ജീവിച്ചിരുന്നു.  അവളും അവളുടെ

കുടുംബവും ഒരുപാട്  കടബാധ്യത കളുടെ നടുക്ക് ആയിരുന്നു ജീവിച്ചിരുന്നത്.    അവളുടെ

ജന്മസ്ഥലം നല്ല മനോഹരമായ ഗ്രാമമായിരുന്നു. ഒരിക്കലും ആ സ്ഥലം വിട്ടു പോകാൻ അവൾ

ആഗ്രഹിച്ചിരുന്നില്ല.   ഒരുനാൾ അവളുടെ അച്ഛൻ കടബാധ്യതമൂലം മനപ്രയാസം കയറി മരിച്ചു.

അവൾക്ക് സങ്കടം അടക്കാൻ കഴിഞ്ഞില്ല.   ബന്ധത്തിലുള്ളവർ നിർബന്ധിച്ച് അവളും അമ്മയും

അവരുടെ  ഒരു  ബന്ധുവീട്ടിലേക്ക്  ചെന്നു  അവിടെ  താമസിക്കാൻ  തുടങ്ങി.    ഒരു  വർഷം

ആയപ്പോൾ ആ വീട്ടിൽ ഉള്ളവരുടെ സ്വഭാവം മോശമായി തുടങ്ങി .  അവളും അമ്മയും ഒരുപാട്

സഹിച്ചു.   എന്നാൽ അമ്മു ഒരുപാട് സ്വപ്നങ്ങൾ കണ്ടിരുന്നു.   അത്യാവശ്യം നന്നായി പഠിക്കാൻ

അവൾ ശ്രമിച്ചിരുന്നു.    അവൾ വലുതായി ഒരു ഡോക്ടറായി തീർന്നു.    അമ്മുവിന്റെ സ്വന്തം

ഗ്രാമത്തിൽ  തന്നെ  അവൾ  ഒരു  വീട്  വെച്ചു  താമസിച്ചു  .   പിന്നെ  അവളുടെ  ജീവിതം

ഉയരങ്ങളിലേക്ക് ഉയർന്നു അച്ഛന്റെ ഓർമകളിലൂടെ.....................

ഏഴു മീനുകൾ

ആൻ തെരേസ സുനിൽ, സ്റ്റാൻഡാർഡ് - 6

ഒരു രാജ്യത്ത് രാജാവിന് ഏഴ് മക്കളുണ്ടായിരുന്നു.  വർഷങ്ങൾക്കുശേഷം ഏഴ് പേരും

വളർന്ന് വലുതായി.  ഒരിക്കൽ ഏഴ് പേരും കൂടി മീൻ പിടിക്കാൻ പോയി.  കുറച്ചു നാഴികക്ക്

ശേഷം ഏഴു പേർക്കും മീനുകൾ ലഭിച്ചു.  അതിനുശേഷം അവർ മീനിനെ വെയിലത്ത് ഉണക്കാൻ

വെച്ചു.  അപ്പോൾ ഏറ്റവും ഇളയ രാജകുമാരൻ തന്റെ മീനിനോട് ചോദിച്ചു  "മീനേ മീനേ നീ

എന്താണ്  ഉണങ്ങാത്തത്.”   അപ്പോൾ  മീൻ  പറഞ്ഞു  "എന്റെ  മുൻപിൽ  വൈക്കോൽ

നിൽക്കുന്നത് കൊണ്ടാണ്.”    പെട്ടെന്ന് രാജകുമാരൻ ചെന്ന് വൈക്കോലിനോട്  ചോദിച്ചു

"വൈക്കോലേ  വൈക്കോലേ  നീ  എന്തിനാണ്  ഇവിടെ  വന്നു  നിൽക്കുന്നത്  ."   അപ്പോൾ

വൈക്കോൽ പറഞ്ഞു പശു എന്നെ തിന്നാത്തതുകൊണ്ട്.  സമയം കളയാതെ രാജകുമാരൻ

വേഗം പശുവിന്റെ അടുത്തുചെന്നു ഈ കാര്യം  പശുവി  നോട്  ചോദിച്ചു  .   പശു പറഞ്ഞു

എൻറെ ഉടമസ്ഥൻ പാൽ കറക്കാത്തത് കൊണ്ടാണ് .  ഉടൻ ഉടമസ്ഥനോട് ചോദിച്ചു നിങ്ങൾ

എന്താണ്  പശുവിനെ  കറക്കാത്തത്.    അപ്പോൾ  പറഞ്ഞു  എന്റെ  മകൾ  കരഞ്ഞു

അതുകൊണ്ടാണ്.    കുട്ടിയോടു  ചോദിച്ചു  നീ  എന്തിനാണ്  കരഞ്ഞത്.   അപ്പോൾ  കുട്ടി

പറഞ്ഞു  എന്നെ  ഉറുമ്പ്  കടിച്ചതുകൊണ്ടാണ്.    ഉറുമ്പു  പറഞ്ഞു  എൻറെ  വായിൽ

കൈയിട്ടതുകൊണ്ടാണ് ഞാൻ കടിച്ചത്.   അപ്പോൾ രാജകുമാരന് മനസ്സിലായി ഒന്നിനും ഒരു

ശ്രദ്ധയില്ലെന്ന് രാജകുമാരന് മനസ്സിലായി.

കാർമുകിൽ വർണ്ണൻ 

ആരതി അജയൻ, സ്റ്റാൻഡാർഡ് - 10

ഗുരുവായൂരപ്പാ എൻ പ്രണാമം 

നിന്റെ മുരളികയൊഴുക്കുന്നു ഹരിചന്ദനം 

നിൻ പുല്ലാങ്കുഴലിൽ മീട്ടുന്ന രാഗം 

എൻ മനസ്സിൽ ഒഴുകുന്നുവോ 

കാർ മുകിൽവർണ്ണ നിൻ മുടിയിഴ ചുരുളിമ 

ഓർത്തു ഞാൻ അന്നുമത്രേ

ഓരോ നിമിഷവും ഓർക്കുന്നു ഞാൻ 

ഓരോ രവം കൊണ്ടും ഓർക്കുന്നു ഞാൻ 

നിൻമിഴി അഞ്ജനം കൊണ്ടു ഞാൻ എഴുതുന്നു കണ്ണാ 

ഓരോ നിമിഷവും എൻ ഹൃദയം 

നിൻമിഴി അഞ്ജന സൂക്തമായി 

ജി.എച്ച്.എസ്സ്.എസ്സ്. ചെങ്ങളം                                                                                                                     18



//////////////////////////////////////////////////////////////////////////////////////////////////////////////////////////////////////// തൂലിക@2020

കുറുക്കനും കൊക്കും

അനുശ്രീ സി എസ്, സ്റ്റാൻഡാർഡ് - 2

ഒരിക്കൽ ഒരു കാട്ടിൽ കുറുക്കനും ഒരു കൊക്കും താമസിച്ചിരുന്നു.   കുറുക്കൻ ശരിക്കും

കള്ളൻ  ആയിരുന്നു.    ഒരു  ദിവസം  കുറുക്കൻ  കൊക്കിനെ  കളിപ്പിക്കാൻ  തീരുമാനിച്ചു.

കുറുക്കൻ ചെന്ന് കൊക്കിനോട്  പറഞ്ഞു ഇന്നൊരു പ്രത്യേക ദിവസമാണ്.    അതുകൊണ്ട്

ഞാൻ  വളരെ  സന്തോഷത്തിലാണ്.    എന്റെ  കൂടെ  നീ  വീട്ടിൽ  വരണം.   കൊക്ക്  അത്

സമ്മതിച്ചു.   തന്റെ വീട്ടിൽ പോവുകയും ചെയ്തു.   കുറുക്കൻ ഒരു പാത്രത്തിൽ ആഹാരം വിളമ്പി

കൊക്കിനു കൊടുത്തു.   കുറുക്കൻ വളരെ എളുപ്പത്തിൽ ആഹാരം മുഴുവൻ കഴിച്ചു  .  പക്ഷേ

കൊക്ക്  തന്റെ  ചുണ്ട്  വച്ച്  കഴിക്കാൻ  പാടുപെട്ടു.    തന്നെ  കളിപ്പിക്കാൻ  വീട്ടിലേക്ക്

ക്ഷണിച്ചതാണെന്ന് മനസ്സിലായി.   കുറുക്കനെ ഒരു പാഠം പഠിപ്പിക്കാൻ കൊക്ക് തീരുമാനിച്ചു .

ഇതൊക്കെ കണ്ടുകൊണ്ട് കുറുക്കൻ മനസ്സിൽ ചിരിക്കുകയായിരുന്നു.   കുറച്ചു ദിവസങ്ങൾക്ക്

ശേഷം  കൊക്ക്  കുറുക്കനെ  വീട്ടിലേക്ക്  ക്ഷണിച്ചു  .   കുറുക്കൻ  ചെയ്തതുപോലെ  തന്നെ

കൊക്കും ചെയ്തു.    ഒരു കുടത്തിൽ ആഹാരം നൽകി.    കുറുക്കൻ ഒരുപാട് ശ്രമിച്ചുവെങ്കിലും

അത് സാധിച്ചില്ല .  പക്ഷേ കൊക്ക് വേഗം കഴിക്കുകയും ചെയ്തു.  അപ്പോൾ മുതൽ കുറുക്കൻ

ഇനി ആരെയും കളിപ്പിക്കുകയില്ല എന്ന് തീരുമാനമെടുത്തു.  അതുകൊണ്ട് കൂട്ടുകാരെ നമ്മൾ

മറ്റുുള്ളവരെ വിഡ്ഢികളാക്കാൻ നോക്കരുത്.

കുഞ്ഞുമഴ

ഗോപിക ഡി, സ്റ്റാൻഡാർഡ് - 3

ഓടിച്ചാടി തുള്ളി വന്നു മഴ

ഭൂലോകം മുഴുവൻ നനച്ചു മഴ

ഓടിച്ചാടി തുള്ളി വന്നു മഴ 

ധരിത്രിയ്ക്കെന്നും പ്രിയ മഴ

ഓടിച്ചാടി തുള്ളി വന്നു മഴ

കുട്ടികൾക്ക് എന്നും പ്രിയ മഴ

ഓടിച്ചാടി തുള്ളി വന്നു മഴ 

എനിക്കും എന്റെ സുഹൃത്തുക്കൾക്കും പ്രിയ മഴ

ഓടിച്ചാടി തുള്ളി വന്നു മഴ 

ധരിത്രിയിൽ എന്നും പെയ്യുന്നു

ഓടിച്ചാടി തുള്ളി വന്നു മഴ 

ഭൂമിക്ക് എല്ലാം നൽകുന്നു

ജി.എച്ച്.എസ്സ്.എസ്സ്. ചെങ്ങളം                                                                                                                     20



//////////////////////////////////////////////////////////////////////////////////////////////////////////////////////////////////////// തൂലിക@2020

കൈനീട്ടം

ആലിയ കെ എൻ, സ്റ്റാൻഡാർഡ് - 4
മേടക്കാറ്റോടി കളിച്ചു വന്നു

കാടും മലകളും ചുറ്റി വന്നു

കൊന്ന മരത്തിൽ കണ്ടനേരം

കൈനീട്ടം വാങ്ങാനടുത്തുചെന്നു

കാറ്റിന്റെ കൈവിരൽ തൊട്ട നേരം

കൊന്ന ചിരിച്ചു തൻകൈ കുടഞ്ഞു

അന്നേരമായിരം പൂ പൊഴിഞ്ഞു

പൊൻ നാണയങ്ങൾ പോലെ പൂ പൊഴിഞ്ഞു

കൊച്ചുപൂമ്പാറ്റ

അമൃത അനിൽകുമാർ, സ്റ്റാൻഡാർഡ് - 3

പാറി നടക്കും പൂമ്പാറ്റ

പൂന്തേൻ നുണയാൻ പോകുന്നു

കാറ്റത്താടും പുതുപൂക്കൾ

കുരുവികൾ എന്നും എത്തുന്നു

പൂക്കളിലെ തേൻ നുണയുന്നു

പൂവുകൾ നിന്നു ചിരിക്കുന്നു

പൂമണമെങ്ങും പടരുന്നു 

പാറി നടക്കും പൂമ്പാറ്റ

പഴഞ്ചൊല്ലുകൾ

ഫർഹാൻ പി എം, സ്റ്റാൻഡാർഡ് - 1

• അകലത്തെ ബന്ധുവിനേക്കാൾ അയലത്തെ ശത്രു നല്ലത്

• അങ്ങാടിയിൽ തോറ്റതിന് അമ്മയോട്

• അങ്ങാടിപ്പയ്യ് ആലയിൽ നിൽക്കില്ല

• അടുത്തവനെ കെടുത്തരുത്

പൂവ്

അനഘ വിനോദ്, സ്റ്റാൻഡാർഡ് - 3

രാത്രി വിടരും മുല്ലപ്പൂവ് 

എന്നും ഞാൻ വെള്ളമൊഴിക്കും 

എല്ലാ നാളും പൂവ് വിടരും

അമ്മയ്ക്ക് കൊടുക്കും പൂവെല്ലാം

പൂമാല കോർത്തെന്നെ ചൂടിക്കും

അമ്മയും ചൂടും മുല്ലപ്പൂ

പ്രകൃതി എത്ര സുന്ദരിയാണ് 

അഞ്ജലി ഇ എസ്, സ്റ്റാൻഡാർഡ് - 7

വൈവിധ്യങ്ങൾ  നിറഞ്ഞ  നമ്മുടെ  പ്രകൃതി  എത്ര  മനോഹരമാണ്.   പൂക്കളും

പക്ഷികളും  നിറഞ്ഞ ഈ പ്രകൃതിയിൽ സന്തോഷവുമുണ്ട്.    രാവിലെ പക്ഷികൾ ഉണർന്ന്

സന്തോഷ  ഗീതങ്ങൾ  പാടുമ്പോഴും  മൊട്ടുകൾ  വിടർന്ന്  ലോകത്തെ  നോക്കി

പുഞ്ചിരിക്കുമ്പോഴും പൂക്കളിൽ നിന്ന് സുഗന്ധം പുറത്തേക്കൊഴുകുമ്പോഴും ഈശ്വരനെ ഓർമ്മ

വരുന്നുണ്ട്.   നക്ഷത്രങ്ങളുടെ തിളക്കം ഉള്ള വേദി രാത്രി അലങ്കരിക്കുമ്പോഴും ചന്ദ്രൻ തൻറെ

പുഞ്ചിരി  കൊണ്ട്  നിറഞ്ഞ  വെളിച്ചം  തരുന്നു.   പ്രകൃതി  ഈശ്വരന്റെ  വാഗ്ദാനമാണ്  അത്

നശിപ്പിക്കരുത്.

പ്രകൃതിയുടെ കവാടം 

ഏബൽ സുനിൽ, സ്റ്റാൻഡാർഡ് - 5

ഒരിടത്തൊരിടത്ത്  ഒരു  രാജാവുണ്ടായിരുന്നു.    ആ  രാജാവിന്  തന്റെ  മകളുടെ

കാര്യത്തിൽ  ആശങ്കയായിരുന്നു.   തന്റെ   മകളെ  ഏത്  ധൈര്യശാലിക്കാണ്  കൈപിടിച്ചു

കൊടുക്കേണ്ടതെന്ന്  രാജാവ്  എപ്പോഴും  ആലോചിക്കുമായിരുന്നു.   ഒരു  ദിവസം രാജാവിന്

ഒരു ഉപായം തോന്നി.  രാജാവ് ഒരു വിളംബരം നടത്തി.  എൻറെ മകളെ വിവാഹം ചെയ്യാൻ

ആഗ്രഹിക്കുന്നവർ എന്റെ പരീക്ഷണങ്ങളിൽ വിജയിക്കണം.  പല രാജ്യങ്ങളിൽ നിന്നും  പല

രാജാക്കന്മാരും വന്നു.  പക്ഷെ ആരും രാജാവിൻറെ പരീക്ഷണത്തിൽ വിജയിച്ചില്ല.   ഇതിൽ

പങ്കെടുക്കാൻ ഒരു  പാവപ്പെട്ട ചെറുപ്പക്കാരൻ വന്നു.   ലൂയി  എന്നായിരുന്നു അവന്റെ പേര്.

കാട്ടിൽ കൂടി പോകുമ്പോൾ ഒരു ശബ്ദം കേട്ടു.  രക്ഷിക്കണേ....... രക്ഷിക്കണേ....... ആരാണത്

?  ലൂയി  ചോദിച്ചു.   ഞാൻ കാടാണ്,  എന്നെ മനുഷ്യർ  ഉപദ്രവിച്ചു  കൊണ്ടിരിക്കുകയാണ്.

എന്നെ  രക്ഷിക്കണെ.    ലൂയി  ആ  ആളുകളോട്  ചോദിച്ചു.   നിങ്ങളെന്തിനാ  മരങ്ങൾ

വെട്ടിനശിപ്പിക്കുന്നത്.   ഞങ്ങൾക്ക്  കാശില്ല  അതുകൊണ്ട്  ഞങ്ങൾ  മരം  വെട്ടി

കാശുണ്ടാക്കുന്നത് അവർ പറഞ്ഞു.  "നിങ്ങൾ മരം വെട്ടുന്നത് നിർത്തു, നിങ്ങൾക്കുള്ള കാശ്

ഞാൻ തരാം,   മരങ്ങൾ വെട്ടരുത്,”  ശരി  ഞങ്ങൾ പോകുന്നു.    "നന്ദി  സുഹൃത്തേ"  കാട്

പറഞ്ഞു.   "നിന്നെ  സഹായിക്കാൻ  എന്നും  ഞാൻ  കാണും"   ലൂയി  പറഞ്ഞു.  ലൂയി

കൊട്ടാരത്തിലെ ദർബാറിൽ എത്തി രാജാവിനെ കണ്ടു.  പ്രണാമം രാജാവേ! രാജാവ് ചോദിച്ചു

"പരീക്ഷണങ്ങൾക്ക് തയ്യാറാണല്ലേ."   "അതെ".   ഒരു  പരീക്ഷണമെ ഉള്ളൂ.    സൂര്യാസ്തമയം

വരെയാണ് നിന്റെ പരീക്ഷണം.   കാടിന്റെ കവാടം കണ്ടുപിടിച്ച് അതിലെ മോതിരം എടുത്തു

കൊണ്ട് വരണം.  നിന്റെ സമയം തുടങ്ങി കഴിഞ്ഞു.   അവൻ കുറച്ചുനേരം സമാധാനമായി

ആലോചിച്ചു.   അപ്പോൾ അവന് ഒരു ഉപായം തോന്നി.  കാടിനോട് സഹായം ചോദിക്കാം.

എന്നെ  രക്ഷിക്കൂ.........എന്താണ്  കൂട്ടുകാരാ?    എനിക്ക്  കാടിന്റെ  കവാടം  കണ്ടുപിടിച്ചു

തരുമോ?   ഈ കാടിന്റെ വടക്കുഭാഗത്താണ് കവാടം സ്ഥിതി ചെയ്യുന്നത്.   അവൻ പെട്ടെന്ന്

വടക്ക്  ഭാഗത്തേക്ക്  പോയി  കവാടം  കണ്ടുപിടിച്ച്  അതിൽ  കയറി  മോതിരം  കണ്ടുപിടിച്ചു.

അതെടുത്ത് രാജാവിനെ കാണിച്ചു.    രാജാവിന്  സന്തോഷമായി.   അദ്ദേഹം തന്റെ മകളെ

വിവാഹം കഴിച്ചുകൊടുത്തു.   അവൻ കാടിനോട് നന്ദി പറഞ്ഞു

മന്ത്രിയുടെ സൂത്രം

അൻസിയ ഫാത്തിമ, സ്റ്റാൻഡാർഡ് - 6

ഒരിടത്തൊരിടത്ത്  ഒരു  രാജാവുണ്ടായിരുന്നു.   ആ  രാജാവ്  അസുഖം  ബാധിച്ച്

കിടപ്പിലായി.   ഇക്കാര്യം  നാട്ടിൽ  ചർച്ചയായി.   ആളുകൾ  പറയാൻ  തുടങ്ങി.   ഇദ്ദേഹം

മരിച്ചുകഴിഞ്ഞാൽ ഈ രാജ്യത്തെ രാജാവ് ആരാകും.    രാജാവ് ഇക്കാര്യം അറിഞ്ഞു.   "നാം

എന്തെങ്കിലും  ചെയ്തില്ലെങ്കിൽ  അടുത്ത  രാജാവ്  ഇല്ലാതാവും"  മന്ത്രി  പറഞ്ഞു.   നമുക്ക്

എന്തെങ്കിലും പരീക്ഷണം നടത്തി അടുത്ത രാജാവിനെ തിരഞ്ഞെടുക്കാം.   പക്ഷേ എങ്ങനെ?

രാജാവ്  ചോദിച്ചു.   അങ്ങ്  ആശങ്കപ്പെടേണ്ട.   നാളെത്തന്നെ ഇവിടുത്തെ ഭടന്മാരെ  വിളിച്ച്

നമുക്ക്  അടുത്ത  രാജാവിനെ  തിരഞ്ഞെടുക്കാനുള്ള  പരീക്ഷണം  നടത്താം.   പിറ്റേദിവസം

രാജകൊട്ടാരത്തിൽ അവിടുത്തെ ഭടന്മാർ എല്ലാവരും എത്തി.  നിങ്ങൾ തയ്യാറല്ലേ?  ഭടന്മാരോട്

ആയി മന്ത്രി ചോദിച്ചു.   ഞങ്ങൾ തയ്യാറാണ്.   "എന്താണ് പരീക്ഷണം എന്ന്  പറഞ്ഞോളൂ"

അവർ  വിനയപൂർവ്വം  പറഞ്ഞു.   ഈ  വാതിലിൽ  കൂടി  കയറി  വരിക.   ആദ്യം  വരുന്ന

ആളെയാണ് വിജയിയായി പ്രഖ്യാപിക്കുന്നത്.    ഇത്രയും ഉള്ളോ?   ഞങ്ങൾ ഇപ്പോൾ തന്നെ

വരുന്നതായിരിക്കും.    കുറച്ച് സമയത്തിന് ശേഷം എല്ലാവരും തിരിച്ചു വന്നു.   ഇനി നിങ്ങൾ

നൃത്തം ചെയ്യൂ.  എല്ലാവരും ഒന്നു മടിച്ചു.  "നിങ്ങൾ മന്ത്രി പറഞ്ഞതുപോലെ ചെയ്യൂ"  രാജാവ്

പറഞ്ഞു.  ഒരാൾ മാത്രം നൃത്തം ചെയ്തു.  എന്താണ് മന്ത്രി സംഭവിച്ചത്? എന്താണ് ആരും നൃത്തം

ചെയ്യാത്തത്?   രാജാവിന്റെ  ചോദ്യം  കേട്ട  മന്ത്രി  പറഞ്ഞു.   മഹാരാജൻ  ഞാൻ  ഇവരോട്

പോകാൻ പറഞ്ഞ വഴി കുറച്ച് സ്വർണനാണയങ്ങൾ ഉണ്ടായിരുന്നു.  നൃത്തം ചെയ്യുന്ന ആൾ

ഒഴികെ  എല്ലാവരും  സ്വർണ്ണനാണയങ്ങൾ  കീശയിലാക്കിയിരുന്നു.   നൃത്തം  ചെയ്താൽ

സ്വർണ്ണനാണയങ്ങൾ  കിലുങ്ങും  എന്നു  കരുതിയാണ്  ഇവർ  നൃത്തം  ചെയ്യാതിരിക്കുന്നത്.

അപ്പോൾ നമ്മുടെ  കാലശേഷം  ഈ ഭൃത്യൻ ആയിരിക്കും  രാജ്യത്തിന്റെ രാജാവ്.   രാജാവ്

വിളംബരം ചെയ്തു.

